Cerdd newydd, hanes buchedd y rhan fwyaf o ddynion sydd heb feddwl am eu diwedd ond hyderu ar y byd yma, i’w chanu ar Gwêl yr Adeilad.
1.

Ystyried holl blant Adda mai damwain yw’r byd yma neu yrfa oerfaith,

Er maint yw ein hyder ynddo wrth natur ni gawn eto amdo i ymdaith;

Nid oes er Adda i’r hwya’ eu hoes i weithio eu gore cyn dwad ange

Ond byr o ddyddie i godi eu gradde yn groes,

A hyn drwy boen a blinder, creulonder lawer loes;

A phwy pan fydde yn nyddie ei nwy’ na feddylie hwyr a bore 

Am ddyrnod Ange cyn rhoddi o’i gledde o glwy’?

Gall Duw ein rhoi mewn gweryd heb fyw ’r un munud mwy. 

2.

Mae Cristion yn ymrwymo drwy ffydd a bedydd beidio ( gwyro i gerydd,

Casáu o hyd ei hoedel y byd a’r cnawd a’r cythrel afel ufudd;

Ymroi yn rhyfedd iawn a rhoi ei addewidion fod yn ffyddlon 

Neu sicrwydd ddigon hoff union y gwnâi ffoi,

Na wnaiff ym magle’r Cythrel ar drafel ddim ymdroi;

Pan fo mewn oedran, gyfan go’, daw’r byd a phechod i’w gyfarfod,

Fe dyr yr amod, waith hynod, a wnaeth fo,

Ni feddwl ef na cheisio trafaelio trwyddo un tro.

3.

Ond at yr hen elynion draw yn annwyl fe dry’n union, oerion eirie, 

Yn lle cyflawni’n wrol neu ddeisy’ am fyw’n urddasol fel yr addawse;

Y byd ( hwn fe ymglyma’n glyd, fe dry i’w lafurio a’i galon ynddo, 

Fe grediff iddo pan ddelo’n gryno o’i grud 

Heb gofio’r bywyd nesa’ lle caiff o drochfa drud;

A’r llall, ail elyn cyndyn call, y cnawd a’i drachwant a fydd i’w feddiant

Yn llawn o nwyfiant mor bendant yno heb ball, 

A hwn wrth gael ei dendio’n gwyro i foddio’r fall. 

4.

Fe ddilyn bob drygioni yn rhugyl, tyngu a rhegi aneiri’ yn araith,
Ni ddaw fo i wrando’n fwynedd ar unig air gwirionedd o’i annedd unwaith;

Ymroi fel Pharo heb geisio ffoi, a Christ a’i Eglwys wyliadwrus

Yn galw’n gymwys neu ddawnus, “Pam na ddoi? 

O’th ffordd a’th fuchedd aflan gwell i ti, druan, droi”; 

“Clyw, clyw”, medd geirie a deddfe Duw, “dychwel weithan, cyfod allan 

O rwyde Satan, bydd eto rwyddlan ryw, 

Ymâd â’th holl ddrygioni ac felly byddi byw”. 

5.

Ond dyma’r modd yn eglur bydd calon pob pechadur amhur yma 

Yn dweud, “Pan ddelw-i yn henedd mi faria’ bob oferedd ac mi edifara’”;

Pwy ŵyr pa un ai bore ai hwyr, ai heddiw ai fory y geilw’r Iesu, 

A’i lid o’n deutu yn cynnu fel y cwyr,

Neu gyr o ’r Ange i’n difa a rhoi inni laddfa lwyr?

Roedd bryd yr enwog clymog clyd pan wnâi’n ei amser dai drwy wychder 

Yn llawn o gryfder i gadw ei bower byd,

Fe synnodd y nos honno ymado ag efo i gyd.

6.

Yn ifanc boddio Satan a chadw i Dduw ei hunan ddyddie ei henaint;

Ni chymer yr Oen gwirion mo’r gweddill Diafol (gwyddon), y Person pursaint; 

A phwy a fentre yn nyddie eu nwy’ ddilyn gwagedd, fâr oferedd,

Rhag ofn yn henedd ddwad arno yn glafedd glwy’

A’i daro heb allu symud na dweud gair methlyd mwy?

Pan fydd y gruddie a’r bronne yn brudd, y traed yn fferru a’r dwylo yn sythu 

A’r cnawd yn crynu, a phallu o wendid ffydd,

Ni ddywed dri gair hynod â’i dafod yn y dydd. 

7.

Yn llesg rhaid dechre crefu a’r golwg ar i fyny yn galw’n fwynedd, 

Fe ddywed Iesu o Nasareth, “Dwys amod, O! dos ymeth, areth oeredd;

Pa ri’ o ddyddie brafia’ eu bri—cest lawer blwyddyn er yn blentyn—
Gallesit gychwyn i ’mofyn peth â mi?

A minne lawer wythnos a ddarfu d’aros di; 

Gwanhau wna’r corffyn, briddyn brau, wrth ddiodde’ gormod baich o bechod

A hi, Cydwybod naws hynod, yn nesáu, 

Ac ofan mynd o ddifri’ i ddiodde’ cledi clau. 

8.

A’r dyn o’r cyflwr hwnnw yn ddiymorol a fo marw bydd garw ei gerydd, 

Medd geirie glân y goleuni, “Gwae iddo erioed mo’i eni i’w boeni beunydd”; 

Bydd drud holl ofer bethe’r byd y bu’n eu casglu, ŵr taer, a’u tyrru

Gan hel o’i ddeutu a’u prynu lawer pryd;

Cydwybod dda’r dydd hwnnw sydd gwell nag y nhw i gyd;

Pa les, ni fydd o ’nawr ddim nes, pe câi fo’r hollfyd yn ei fywyd, 

A dweud bob munud “Y gwynfyd yma a ges”

Os bydd yr enaid truan yn griddfan yn y gwres?

9.

Meddylied pawb yn wastad mae hoedel dyn fel hediad neu dyniad tonne,

Rhai yn henedd iawn a hunan’, rhai’n ifanc, felly y byddan’ yn mynd i’w bedde;

Bob awr mae’r Ange modde mawr yn rhoi i ni ddyrnod, gwae ni o’i ddyfod,

Y rhai amharod, bydd diwrnod mawrnod mawr,

Mae’n lladd y gwan a’r cryfa’, fe roes Goleia i lawr; 

Pob pen, rhag gormod syndod sen, ceisiwn eilfyd mewn ifieinctid, 

Nid oes un munud o’r hawddfyd yma i’r hen, 

Yn ifanc troi sydd ore’, a Duw fo madde, Amen. 

Cerdd newydd, hanes Buchedd y rhan fwya o ddynion; sydd heb feddwl am eu Diwedd, ond hyderu ar y Byd yma, i’w chanu ar Gwel yr Adeilad. 

1.

Ystyried holl Blant Adda, mae damwen, 

I’w’r Byd ymma, neu yrfa oerfaith, 

Er maint i’w’n hyder ynddo, wrth nattur, 

Ni gawn etto amdo i ymdaith, 

Nid oes er Adda i’r hwya i hoes, 

I Weîthio’n gore cyn dwad ange, 

Ond byrr o ddyddie i godi’n gradde’n groes, 

A hyn drwy boen a blinder creulonder lawer loes, 

A phwy pan fydde yn nyddiau ei nwy, 

Na feddylia hwyr a Bore am ddyrnod Ange; 

Cŷn rhoddi o’i gledde o glwy, 

Gall Duw ein rhoi mewn gwerud heb fyw’r un munud mwy. 

2.

Mae Cristion yn ymrwymo, Drwy ffydd, 

A Bedydd beidio a gwyro i gerydd, 

Cashau o hyd ei hoedel, y Byd, 

A’r Cnawd a'r Cythrel afel ufudd, 

Ymroi yn rhyfedd iawn a rhoi, 

Ei addewidion fod yn ffyddlon, 

Neu Siccrwydd ddigon hoff union y gwnae ffoi, 

Ne wnaiff yn maglau’r Cythrel ar drafel ddim ymdroi, 

Pan fo mewn oedran gyfan go, 

Daw’r Byd a phechod i’ŵ gyfarfod, 

Fe durr yr ammod waith hynod a wnaeth fo, 

Ni feddwl ef na cheisio, trafaelio trwyddo un tro, 

3.

Ond at yr hen Elynion, draw’n annwyl, 

Fe dru’n union oerion eirie, 

Yn lle cyflawni yn wrol, neu ddeus’u, 

Am fyw’n urddasol fel yr addawse, 

Y Byd â hwn fo ymglyma’n glŷd, 

Fe dru i’w lafurio a’i galon ynddo, 

Fe grediff iddo pan ddelo’n gryno o’i gryd, 

Heb gofio’r Bywyd nesa lle ceiff o drochfa dryd, 

A’r llall ail Elyn cyndyn call 

Y Cnawd a’i drachwant a fydd i’w feddiant, 

Yn llawn o nwyfiant mor bendant yno heb ball 

A hwn wrth gael ei Dendio'n gwyro i foddio’r fall. 

4.

Fe ddilyn Bob drygioni, yn rhugul, 

Ni ddaw fo i wrando’n fwynedd, ar unig, 

Air gwirioned; o’i Annedd unwaith, 




Ymroi fel pharo heb geisio ffoi, 

A Christ a’i Eglwys wiladwris yn galw’n gymwys, 

Neu ddownus pam na ddoi, 

O’th ffordd a’th fuchedd aflan gwell iti druan droi, 

Clyw, Clyw medd geiriau a deddfau DUW; 

Dychwel weithan cyfod allan o rwydau Satan, 

Bŷdd etto rwyddlan rŷw, 

Ymâd a’th holl ddrŷgioni ag fellu byddi byw. 

5.

Ond dyma’r modd yn eglur, bydd calon, 

Pob pechadur amhur ymma, 

Yn dweud pan ddelom i’n henedd; mi faria, 

Bob oferedd ag mi edifarha, 

Pwy ŵyr, pa un a’î Bore a’i hŵyr, 

A’i heddyŵ a’i foru y geilŵ’r Iesu, 

A’i lîd o’n Dautu yn cynnu fel y Cwŷr, 

Neu gyrr o’r Ange in difa a rhoi ini laddfa lwyr, 

Yr oedd bryd, yr enwog clymog clŷd, 

Pan wnae’n ei amser dai drwy wchder 

Yn llawn o gryfder i gadw i bwer Byd, 

Fe Synnodd y nos honno ymado ag efo i gyd. 

6.

Yn Ifangc Boddio Satan ’a chadw, 

I dduw ei hunan Ddyddiau ei henaint, 

Ni chymer yr oen gwirion, (mo’r gweddill, 

Diafol gwyddon) y Person Pŷr saint 

A phwy, a fentra yn nyddie eu nwy, 

Ddilyn gwagedd fâr oferedd, 

Rhag ofn yn henedd ddwad arno’n glafedd glwy, 

A’i daro heb allu symud na dweud gair methlud mwy, 

Pan fydd y gruddiau ar Bronau’n brudd, 

Y Traed yn fferru ar ddwylaw’n sythu, 

A’r Cnawd yn crynnu a phallu o wendid ffydd, 

Ni ddywed dri gair hynod a’i dafod yn y Dydd, 

7.

Yn llesg rhaid dechre Crefu, ar golwg, 

Ar i fynu’n galw’n fwynedd, 

Fe dd’wed Jesu o Nazareth “ Dwyfamod, 

“ O dos ymeth araith oeredd, 

“ Pa ri, o ddyddie brafia eu bri, 

“ Cest lawer Blwyddyn er yn blentyn, 

“ Gallesit gychwyni mofyn peth a mi, 

“ A mine laŵer wythnos a ddarfu d’aros di 

Gwanhau, wan’r Corphyn briddin brau, 

Wrth ddiodde gormod baich o bechod, 

A hi Cydwybod naws hynod yn neshau, 

Ac ofan mynd o ddifri i ddiodde cledi clau. 

8.

A’r dyn o'r Cyflwr hwnnw; ’n ddi’morol, 

A fo marw bydd garw ei gerydd, 

Medd geiriau glan y g’leuni; gŵae iddo, 

Erioed moi eni i’w boeni beunydd, 

Bydd dryd holl ofer bethe’r byd,

Y bu’n ei casglu ŵr tar a’i tyrru, 

Gan hel o’i ddautu a’u prynu lawer pryd, 

Cydwybod dda’r dydd hwnnw sydd gwell nag elw i gyd

Pa lês ni fydd ô’n nawr ddim nes, 

Py cae fo’r hollfyd yn ei fywyd, 

A dŵeud bob mynud y gwynfyd yma ges,

Os bydd yr Enaid truan yn gruddfan yn y gwres,

9.

Meddylied Pawb yn wastad, mae hoedel 

Dyn fel hediad, neu dynniad tonne, 

Rhai’n henedd iawn a hûnan; rhai’n Ifengc, 

Fellu y Byddan yn mynd i’w bedde, 

Bob awr mae’r Ange modde mawr, 

Yn rhoi ini ddyrnod gwae ni o’i ddyfod mawr, 

Mae’n llâdd y gwan a’r cryfa fo roes Goliah i lâwr, 

Pôb pen, rhag gormod syndod sen, 

Ceisiwn eil-fyd mewn Ifieingtyd, 

Nid oes un munud o’r howddfyd ymma i’r hên, 

Yn Ifangc troi sydd ôre’ â Duw fo madde Amen.

Hugh Jones, Llangwm a’i Cant 

Y testun

Argraffwyd yn yr Amwythig gan Stafford Prys (fl. 1758–82) tros Thomas Elias. Gwelir y dyddiad 1766 mewn print ar yr wynebddalen. 

Bangor 15 (12) = BWB 765i:  Argraffwyd yn yr Amwythig gan Stafford Prys (fl. 1758–82) tros Hugh Evans. Gwelir y dyddiad 1761 mewn print ar yr wynebddalen.

Bangor 13 (21) = BWB 746i:  Argraffwyd yng Nghaerfyrddin gan Rhys Thomas (fl. 1760–64).

WG 35.1.490 = BWB 867i:  Argraffwyd ym Machynlleth gan Titus Evans (fl. 1789–93).

